Nafarroako Parlamentuko Mahaiak, 2017ko maiatzaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Luis Zarraluqui Ortigosa jaunak aurkeztutako galdera, Nafarroan trenbide-azpiegitura hobetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 22an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro talde parlamentarioari atxikitako Luis Zarraluqui Ortigosa foru parlamentariak, Legebiltzarreko Erregelamenduak ematen dizkion ahalmenez baliatuz eta ondoko zioen azalpenean adierazitakoa oinarri:

Lau alderdiko Gobernua heldu zenetik Nafarroan trenbide-azpiegituraren hobekuntzari buruz dagoen ageriko nahasmena ikusita, eta Gobernuko bazkideek arlo horretan erakusten duten iritzi-desberdintasuna gogoan, eskatzen dut:

Gai horren honako alderdiei buruzko galdera hau onartzea eta izapidetzea, Nafarroako Gobernuak Osoko Bilkuran ahoz erantzun dezan:

• Gobernuaren ustez, Espainiako herritarren parte handi batek jada daukan eta laster beste batzuek –esate baterako, Euskal Autonomia Erkidegoko gure bizilagunek– izanen duten bidaiarientzako trenbide-konexioaren maila bereko bat izan behar al dugu nafarrok?

• Baiezkoan, Nafarroako Gobernuak nahi eta aldezten al du trenbide-plataforma berri bat eraikitzea, oraingotik bereizia, Zaragozatik Euskal Autonomia Erkidegoraino Iruñetik igarota joanen dena?

• Legebiltzar honetan adierazitakoaz bestela, egungo proiektuan eta egungo hitzarmenean jada aurreikusita dago azpiegitura berriak bidaiari- nahiz salgai-trafikoa hartu ahal izatea, europar zabalerarekin eta abiadura handikotzat jotzen den gehieneko abiadurekin, eta eginda dauden bi azpizatiek nahiz gainerako oinarrizko proiektuek ere beste horrenbeste aurreikusten dute. Onartzen al duzu hori horrela dela?

• Hori al da legegintzaldi honetan Estatuari eskatu eta harekin hitzartzeko asmoa duzun soluzioa?

Iruñean, 2017ko maiatzaren 18an

Foru parlamentaria: Luis Zarraluqui Ortigosa

